ՀԻՄՆԱՎՈՐՈՒՄ
<<Հայաստանի Հանրապետության քննչական կոմիտեի դեպարտամենտ>> պետական կառավարչական հիմնարկի կանոնադրությունը հաստատելու վերաբերյալ ՀՀ կառավարության որոշման նախագծի

	     1.Անհրաժեշտությունը. 2014թ. մայիսի 19-ին ընդունվել է օրենք «ՀՀ քննչական կոմիտեի դեպարտամենտում պետական ծառայության մասին», որի 6-րդ հոդվածի 3-րդ մասը սահմանում է, որ քննչական կոմիտեի դեպարտամենտը գործում է «ՀՀ քննչական կոմիտեի դեպարտամենտում պետական ծառայության մասին» Հայաստանի Հանրապետության օրենքի և Հայաստանի Հանրապետության կառավարության որոշմամբ հաստատված կանոնադրության հիման վրա: Մինչ «ՀՀ քննչական կոմիտեի մասին» ՀՀ օրենքի ընդունումը ՀՀ կառավարությանն առընթեր ՀՀ ոստիկանության քննչական գլխավոր վարչության ոչ քննչական գործառույթները իրականացվում էր ՀՀ ոստիկանության կենտրոնական կառուցվածքային համապատասխան ստորաբաժանումների միջոցով, ինչպես նաև քննչական գլխավոր վարչության հաստիքացուցակում առկա ոստիկանության սպայական կազմի կամ տեխնիկական սպասարկում իրականացնող առանձին մի քանի աշխատակիցների միջոցով:
	Համանման իրավիճակ էր նաև ՀՀ ՊՆ զինվորական քննչական ծառայության համակարգում, որտեղ վերջինիս քաղաքացիաիրավական հարաբերություններին մասնակցությունը և պետական կառավարչական հիմնարկին ՀՀ օրենսդրությամբ ամրագրված լիազորություններն իրականացվում էին ՀՀ պաշտպանության նախարարության կողմից կենտրոնացված կարգով:
	2. Ընթացիկ իրավիճակը եւ խնդիրները. Ներկայում ՀՀ ոստիկանության և ՀՀ ՊՆ կենտրոնական մարմինների կառուցվածքային ստորաբաժանումների կողմից պետական ծառայողները, տեխնիկական սպասարկման աշխատակիցները և սպայական հաստիքներով առանձին աշխատողներ՝ ներքին իրավական ակտերի հիման վրա, կենտրոնացված կարգով իրականացնում են քաղաքացիաիրավական հարաբերություններին վերաբերվող գործառույթների ապահովումը հետևյալ ոլորտներում`
1. պետական գնումների իրականացման համալիր գործառույթներ, ներառյալ տեխբնութագրերի կազմման աշխատանքների համակարգումը, 
2. նյութատեխնիկական մատակարարման, տնտեսական ապահովման գործառույթները
3. պահեստային տնտեսության վարման գործառույթները
4. անձնակազմի կառավարման գործառույթները
5. շենքերի շահագործման և պահպանության գործառույթները
6. իրավական ապահովման գործառույթները
7. վիճակագրական վերլուծության գործառույթները
8. արտաքին կապերի գործառույթները
9. արարողակարգի գործառույթները
10. տեխնիկական և համակարգչային ապահովման գործառույթները
11. տեխնիկական սպասարկման գործառույթները /այդ թվում էլեկտրականության, կապի,  պատճենահանման, բանվորական/ 
12. զենքի, ռազմամթերքի հաշվառման գործառույթները
13. շենքերի և շինությունների վերանորոգման և հիմնանորոգման կազմակերպման գործառույթները և այլն:
3. Տվյալ բնագավառում իրականացվող քաղաքականությունը. Նախագծի ընդունմամբ հնարավոր կլինի համակարգել և ապահովել ՀՀ քննչական կոմիտեն գործառույթների բնականոն գործունեությունը <<ՀՀ քննչական կոմիտեի դեպարտամենտ>> պետական կառավարչական հիմնարկի աշխատակիցների միջոցով: 
4. Նախագծի մշակման գործընթացում ներգրավված ինստիտուտները և անձինք. Նախագիծը նախապատրաստվել է  ՀՀ քննչական կոմիտեի կողմից:
[bookmark: _GoBack]	5. Ակնկալվող արդյունքները. ՀՀ գործող օրենսդրությամբ պահանջվող և պարտադիր իրականացման ենթակա գործառույթների իրականացման համար դեպարտամենտը իր կենտրոնական մարմնում պետք է ունենա ֆինանսաբյուջետային, հաշվապահական հաշվառման, նյութատեխնիկական ապահովման, շենք-շինությունների շահագործման, գնումների, արխիվի, ներքին աուդիտի, անձնակազմի կառավարման, հասարակայնության հետ կապերի,  գաղտնի ռեժիմի ապահովման, իրավական ու անցագրային ռեժիմների ապահովման, համակարգչային տեխնիկայի ու ցանցային տեխնոլոգիաների շահագործման, զենքի և ռազմամթերքի, վիճակագրության, քաղաքացիների բողոքների և դիմումների քննարկումների կազմակերպման ոլորտներում կենտրոնացված միասնական գործունեություն իրականացնող կառուցվածքային ստորաբաժանումներ՝ վարչություններ և բաժիններ: Առանձնացված ստորաբաժանումներն իրենց գործառույթներն իրականացնելու են միայն տվյալ տարածքային առանձնացված ստորաբաժանման սահմաններում:  Այն գործառույթները, որոնք օրենսդրությամբ կարող են իրականացվել փոխշաղկապված՝ միևնույն կառուցվածքային ստորաբաժանման կողմից, խմբավորվել և ներառվել են մեկ ստորաբաժանման մեջ՝ հետագայում լիազորությունները պաշտոնների անձնագրերում ամրագրելու նկատառումով: 
ՀՀ  ՔՆՆՉԱԿԱՆ  ԿՈՄԻՏԵ


ՏԵՂԵԿԱՆՔ
<<Հայաստանի Հանրապետության քննչական կոմիտեի դեպարտամենտ>> պետական կառավարչական հիմնարկի կանոնադրությունը հաստատելու մասին>> ՀՀ կառավարության որոշման նախագծի ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
 
<<Հայաստանի Հանրապետության քննչական կոմիտեի դեպարտամենտ>> պետական կառավարչական հիմնարկի կանոնադրությունը հաստատելու մասին>> ՀՀ կառավարության որոշման նախագծի ընդունման կապակցությամբ ՀՀ այլ իրավական ակտերի ընդունման անհրաժեշտություն չի առաջանում: 

ՀՀ ՔՆՆՉԱԿԱՆ ԿՈՄԻՏԵ

















ՏԵՂԵԿԱՆՔ
<<Հայաստանի Հանրապետության քննչական կոմիտեի դեպարտամենտ>> պետական կառավարչական հիմնարկի կանոնադրությունը հաստատելու մասին>> ՀՀ կառավարության որոշման նախագծի ընդունման դեպքում պետական կամ տեղական ինքնակառավարան մարմնի բյուջեում ծախսերի և եկամուտների էական ավելացման կամ նվազեցման մասին
 
<<Հայաստանի Հանրապետության քննչական կոմիտեի դեպարտամենտ>> պետական կառավարչական հիմնարկի կանոնադրությունը հաստատելու մասին>> ՀՀ կառավարության որոշման նախագծի ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում:

ՀՀ ՔՆՆՉԱԿԱՆ ԿՈՄԻՏԵ

